
Rregullorja gé “bunkerizon” GJKKO,
avokatet: Nga e héna bojkot edhe masave
té sigurisé

Avokatét pérshkallézojné bojkotin e proceseve né Gjykatén e Posagcme, né shenjé revolte
ndaj rregullores sé re t& GJKKO, gé ju pengon mbajtjen e celularéve né sallat e gjyqit. Nga
e héna, pérvec seancave gjyqésore né themel t& bojkotuara prej 8 shtatorit, avokatét do t&
bojkotojné cdo seancé, pérfshi edhe ato pér vlerésimin e masave té& sigurisé.

Vendimi u mor t& enjten né pérfundim t& njé mbledhjeje t& pazakonté té Késhillit t&
Pérgjithshém t& Dhomés Kombétare t& Avokatisg, shkruan A2 CNN. Né t& njéjtén mbledhje,
kreu i Dhomés Kombétare t& Avokatisé, njoftoi avokatét se t& gjitha gjobat e véna drejt
avokatéve nga Gjykata e Posagme pér shkak t& mungesave né seanca gjyqésore do té
mbulohen nga Dhoma e Avokatisé.

“Né radhé t& paré, vendimi, i cili &shté akoma né ecuriné e tij, pra éshté né fuqi, éshté
respektuar né ményré perfekte dhe me shumé pérgjegjési nga té gjithé anétarét e
dhomave té avokatisé, qofté lokale, por edhe nga Tirana, qé éshté dhoma mé e madhe”,
tha avokati Maks Haxhia.

“Vendimet e kétij késhilli, né bazé t& ligjit pér profesionin e avokatit né Republikén e
Shqipérisé, jané, si organi mé i larté, t& detyrueshme pér t'u zbatuar nga t& gjithé anétarét
e dhomés dhe nuk mund té prevalojé njé rregullore, e cila jo vetém éshté né kundérshtim
me ato gé ne parashtruam, por nuk éshté rregullore pér ne edhe nga piképamja e
hierarkisé. Eshté njé rregullore gé éshté poshié ligjit, por dhe nuk &shté rregullore. | vetmi
ligj té cilit ne i pérulemi me korrektési pér ta zbatuar éshté vetém ligji pér profesionin e
avokatit.

Sa na vlen licenca joné, nuk na vlejné ato leké gé na béjné gjobé. Megjithaté, deklarimi
éshté ky: dhoma, edhe né rast se do t& géndrojné ato gjoba, do t'i pérgjigjet financiarisht,
do t'i mbulojé dhoma kéto, pavarésisht se né ményré absolute &shié njé vendim i padrejté,
por gé ne do ta ndjekim né t& gjitha instancat gjygésore”. (A2 Televizion)

